
ΙΑΚΩΒΟΥ
1 ιακωβοσ θεου και κυριου ιησου χριστου δουλοσ ταισ

δωδεκα φυλαισ ταισ εν τη διασπορα χαιρειν 2 πασαν
χαραν ηγησασθε αδελφοι μου οταν πειρασμοισ περιπεσητε
ποικιλοισ 3 γινωσκοντεσ οτι το δοκιμιον υμων τησ
πιστεωσ κατεργαζεται υπομονην 4 η δε υπομονη εργον
τελειον εχετω ινα ητε τελειοι και ολοκληροι εν μηδενι
λειπομενοι 5 ει δε τισ υμων λειπεται σοφιασ αιτειτω παρα
του διδοντοσ θεου πασιν απλωσ και ουκ ονειδιζοντοσ
και δοθησεται αυτω 6 αιτειτω δε εν πιστει μηδεν
διακρινομενοσ ο γαρ διακρινομενοσ εοικεν κλυδωνι
θαλασσησ ανεμιζομενω και ριπιζομενω 7 μη γαρ οιεσθω
ο ανθρωποσ εκεινοσ οτι ληψεται τι παρα του κυριου
8 ανηρ διψυχοσ ακαταστατοσ εν πασαισ ταισ οδοισ
αυτου 9 καυχασθω δε ο αδελφοσ ο ταπεινοσ εν τω
υψει αυτου 10 ο δε πλουσιοσ εν τη ταπεινωσει αυτου
οτι ωσ ανθοσ χορτου παρελευσεται 11 ανετειλεν γαρ
ο ηλιοσ συν τω καυσωνι και εξηρανεν τον χορτον
και το ανθοσ αυτου εξεπεσεν και η ευπρεπεια του
προσωπου αυτου απωλετο ουτωσ και ο πλουσιοσ εν
ταισ πορειαισ αυτου μαρανθησεται 12 μακαριοσ ανηρ
οσ υπομενει πειρασμον οτι δοκιμοσ γενομενοσ ληψεται
τον στεφανον τησ ζωησ ον επηγγειλατο ο κυριοσ τοισ
αγαπωσιν αυτον 13 μηδεισ πειραζομενοσ λεγετω οτι απο
θεου πειραζομαι ο γαρ θεοσ απειραστοσ εστιν κακων
πειραζει δε αυτοσ ουδενα 14εκαστοσ δε πειραζεται υπο τησ
ιδιασ επιθυμιασ εξελκομενοσ και δελεαζομενοσ 15 ειτα
η επιθυμια συλλαβουσα τικτει αμαρτιαν η δε αμαρτια
αποτελεσθεισα αποκυει θανατον 16μη πλανασθε αδελφοι
μου αγαπητοι 17 πασα δοσισ αγαθη και παν δωρημα

τελειον ανωθεν εστιν καταβαινον απο του πατροσ των
φωτων παρ ω ουκ ενι παραλλαγη η τροπησ αποσκιασμα
18 βουληθεισ απεκυησεν ημασ λογω αληθειασ εισ το
ειναι ημασ απαρχην τινα των αυτου κτισματων 19 ωστε
αδελφοι μου αγαπητοι εστω πασ ανθρωποσ ταχυσ εισ
το ακουσαι βραδυσ εισ το λαλησαι βραδυσ εισ οργην
20 οργη γαρ ανδροσ δικαιοσυνην θεου ου κατεργαζεται
21 διο αποθεμενοι πασαν ρυπαριαν και περισσειαν κακιασ
εν πραυτητι δεξασθε τον εμφυτον λογον τον δυναμενον
σωσαι τασ ψυχασ υμων 22 γινεσθε δε ποιηται λογου και
μη μονον ακροαται παραλογιζομενοι εαυτουσ 23 οτι ει
τισ ακροατησ λογου εστιν και ου ποιητησ ουτοσ εοικεν
ανδρι κατανοουντι το προσωπον τησ γενεσεωσ αυτου εν
εσοπτρω 24 κατενοησεν γαρ εαυτον και απεληλυθεν και
ευθεωσ επελαθετο οποιοσ ην 25ο δε παρακυψασ εισ νομον
τελειον τον τησ ελευθεριασ και παραμεινασ ουτοσ ουκ
ακροατησ επιλησμονησ γενομενοσ αλλα ποιητησ εργου
ουτοσ μακαριοσ εν τη ποιησει αυτου εσται 26 ει τισ δοκει
θρησκοσ ειναι εν υμιν μη χαλιναγωγων γλωσσαν αυτου
αλλα απατων καρδιαν αυτου τουτου ματαιοσ η θρησκεια
27 θρησκεια καθαρα και αμιαντοσ παρα θεω και πατρι
αυτη εστιν επισκεπτεσθαι ορφανουσ και χηρασ εν τη
θλιψει αυτων ασπιλον εαυτον τηρειν απο του κοσμου

2
1 αδελφοι μου μη εν προσωποληψιαισ εχετε την πιστιν

του κυριου ημων ιησου χριστου τησ δοξησ 2 εαν γαρ
εισελθη εισ την συναγωγην υμων ανηρ χρυσοδακτυλιοσ
εν εσθητι λαμπρα εισελθη δε και πτωχοσ εν ρυπαρα
εσθητι 3και επιβλεψητε επι τον φορουντα την εσθητα την
λαμπραν και ειπητε αυτω συ καθου ωδε καλωσ και τω
πτωχωειπητε συ στηθι εκει η καθουωδευπο τουποποδιον
μου 4 και ου διεκριθητε εν εαυτοισ και εγενεσθε

κριται διαλογισμων πονηρων 5 ακουσατε αδελφοι μου
αγαπητοι ουχ ο θεοσ εξελεξατο τουσ πτωχουσ του κοσμου
πλουσιουσ εν πιστει και κληρονομουσ τησ βασιλειασ ησ
επηγγειλατο τοισ αγαπωσιν αυτον 6 υμεισ δε ητιμασατε
τον πτωχον ουχ οι πλουσιοι καταδυναστευουσιν υμων
και αυτοι ελκουσιν υμασ εισ κριτηρια 7 ουκ αυτοι
βλασφημουσιν το καλον ονομα το επικληθεν εφ υμασ
8 ει μεντοι νομον τελειτε βασιλικον κατα την γραφην
αγαπησεισ τον πλησιον σουωσ σεαυτον καλωσ ποιειτε 9ει
δε προσωποληπτειτε αμαρτιαν εργαζεσθε ελεγχομενοι
υπο του νομου ωσ παραβαται 10 οστισ γαρ ολον τον
νομον τηρησει πταισει δε εν ενι γεγονεν παντων ενοχοσ
11 ο γαρ ειπων μη μοιχευσεισ ειπεν και μη φονευσεισ
ει δε ου μοιχευσεισ φονευσεισ δε γεγονασ παραβατησ
νομου 12 ουτωσ λαλειτε και ουτωσ ποιειτε ωσ δια νομου
ελευθεριασ μελλοντεσ κρινεσθαι 13 η γαρ κρισισ ανελεοσ
τω μη ποιησαντι ελεοσ κατακαυχαται ελεον κρισεωσ
14 τι το οφελοσ αδελφοι μου εαν πιστιν λεγη τισ εχειν
εργα δε μη εχη μη δυναται η πιστισ σωσαι αυτον 15 εαν
δε αδελφοσ η αδελφη γυμνοι υπαρχωσιν και λειπομενοι
ωσιν τησ εφημερου τροφησ 16 ειπη δε τισ αυτοισ εξ
υμων υπαγετε εν ειρηνη θερμαινεσθε και χορταζεσθε μη
δωτε δε αυτοισ τα επιτηδεια του σωματοσ τι το οφελοσ
17 ουτωσ και η πιστισ εαν μη εργα εχη νεκρα εστιν καθ
εαυτην 18 αλλ ερει τισ συ πιστιν εχεισ καγω εργα εχω
δειξον μοι την πιστιν σου εκ των εργων σου καγω δειξω
σοι εκ των εργων μου την πιστιν μου 19 συ πιστευεισ οτι ο
θεοσ εισ εστιν καλωσ ποιεισ και τα δαιμονια πιστευουσιν
και φρισσουσιν 20 θελεισ δε γνωναι ω ανθρωπε κενε
οτι η πιστισ χωρισ των εργων νεκρα εστιν 21 αβρααμ ο
πατηρ ημων ουκ εξ εργων εδικαιωθη ανενεγκασ ισαακ
τον υιον αυτου επι το θυσιαστηριον 22 βλεπεισ οτι η



ΙΑΚΩΒΟΥ 2:23 iv ΙΑΚΩΒΟΥ 3:10

πιστισ συνηργει τοισ εργοισ αυτου και εκ των εργων η
πιστισ ετελειωθη 23 και επληρωθη η γραφη η λεγουσα
επιστευσεν δε αβρααμ τω θεω και ελογισθη αυτω εισ
δικαιοσυνην και φιλοσ θεου εκληθη 24 ορατε 3708 V-
PAI-2P τοινυν οτι εξ εργων δικαιουται ανθρωποσ και ουκ
εκ πιστεωσ μονον 25 ομοιωσ δε και ρααβ η πορνη ουκ εξ
εργων εδικαιωθη υποδεξαμενη τουσ αγγελουσ και ετερα
οδω εκβαλουσα 26 ωσπερ γαρ το σωμα χωρισ πνευματοσ
νεκρον εστιν ουτωσ και η πιστισ χωρισ των εργων νεκρα
εστιν

3
1 μη πολλοι διδασκαλοι γινεσθε αδελφοι μου ειδοτεσ

οτι μειζον κριμα ληψομεθα 2πολλα γαρ πταιομεν απαντεσ
ει τισ εν λογω ου πταιει ουτοσ τελειοσ ανηρ δυνατοσ
χαλιναγωγησαι και ολον το σωμα 3 ιδε των ιππων τουσ
χαλινουσ εισ τα στοματα βαλλομεν προσ το πειθεσθαι
αυτουσ ημιν και ολον το σωμα αυτων μεταγομεν 4 ιδου
και τα πλοια τηλικαυτα οντα και υπο σκληρων ανεμων
ελαυνομενα μεταγεται υπο ελαχιστου πηδαλιου οπου αν
η ορμη του ευθυνοντοσ βουληται 5 ουτωσ και η γλωσσα
μικρον μελοσ εστιν και μεγαλαυχει ιδου ολιγον πυρ
ηλικην υλην αναπτει 6 και η γλωσσα πυρ ο κοσμοσ τησ
αδικιασ ουτωσ η γλωσσα καθισταται εν τοισ μελεσιν
ημων η σπιλουσα ολον το σωμα και φλογιζουσα τον
τροχον τησ γενεσεωσ και φλογιζομενη υπο τησ γεεννησ
7 πασα γαρ φυσισ θηριων τε και πετεινων ερπετων τε
και εναλιων δαμαζεται και δεδαμασται τη φυσει τη
ανθρωπινη 8 την δε γλωσσαν ουδεισ δυναται ανθρωπων
δαμασαι ακατασχετον κακον μεστη ιου θανατηφορου
9 εν αυτη ευλογουμεν τον θεον και πατερα και εν αυτη
καταρωμεθα τουσ ανθρωπουσ τουσ καθ ομοιωσιν θεου
γεγονοτασ 10 εκ του αυτου στοματοσ εξερχεται ευλογια

και καταρα ου χρη αδελφοι μου ταυτα ουτωσ γινεσθαι
11 μητι η πηγη εκ τησ αυτησ οπησ βρυει το γλυκυ και το
πικρον 12 μη δυναται αδελφοι μου συκη ελαιασ ποιησαι
η αμπελοσ συκα ουτωσ ουδεμια πηγη αλυκον και γλυκυ
ποιησαι υδωρ 13 τισ σοφοσ και επιστημων εν υμιν δειξατω
εκ τησ καλησ αναστροφησ τα εργα αυτου εν πραυτητι
σοφιασ 14 ει δε ζηλον πικρον εχετε και εριθειαν εν τη
καρδια υμων μη κατακαυχασθε και ψευδεσθε κατα τησ
αληθειασ 15 ουκ εστιν αυτη η σοφια ανωθεν κατερχομενη
αλλ επιγειοσ ψυχικη δαιμονιωδησ 16 οπου γαρ ζηλοσ
και εριθεια εκει ακαταστασια και παν φαυλον πραγμα
17 η δε ανωθεν σοφια πρωτον μεν αγνη εστιν επειτα
ειρηνικη επιεικησ ευπειθησ μεστη ελεουσ και καρπων
αγαθων αδιακριτοσ και ανυποκριτοσ 18 καρποσ δε τησ
δικαιοσυνησ εν ειρηνη σπειρεται τοισ ποιουσιν ειρηνην

4
1ποθεν πολεμοι και μαχαι εν υμιν ουκ εντευθεν εκ των

ηδονων υμων των στρατευομενων εν τοισ μελεσιν υμων
2 επιθυμειτε και ουκ εχετε φονευετε και ζηλουτε και ου
δυνασθε επιτυχειν μαχεσθε και πολεμειτε ουκ εχετε δια
το μη αιτεισθαι υμασ 3 αιτειτε και ου λαμβανετε διοτι
κακωσ αιτεισθε ινα εν ταισ ηδοναισ υμων δαπανησητε
4μοιχοι και μοιχαλιδεσ ουκ οιδατε οτι η φιλια του κοσμου
εχθρα του θεου εστιν οσ αν ουν βουληθη φιλοσ ειναι του
κοσμου εχθροσ του θεου καθισταται 5η δοκειτε οτι κενωσ
η γραφη λεγει προσ φθονον επιποθει το 3588 T-NSN
πνευμα 4151 N-NSN ο κατωκησεν εν ημιν 6 μειζονα δε
διδωσιν χαριν διο λεγει ο θεοσ υπερηφανοισ αντιτασσεται
ταπεινοισ δε διδωσιν χαριν 7 υποταγητε ουν τω θεω
αντιστητε δε τωδιαβολωκαιφευξεται αφυμων 8εγγισατε
τω θεω και εγγιει υμιν καθαρισατε χειρασ αμαρτωλοι
και αγνισατε καρδιασ διψυχοι 9 ταλαιπωρησατε και

πενθησατε και κλαυσατε ο γελωσ υμων εισ πενθοσ
μεταστραφητω και η χαρα εισ κατηφειαν 10 ταπεινωθητε
ενωπιον του κυριου και υψωσει υμασ 11 μη καταλαλειτε
αλληλων αδελφοι ο καταλαλων αδελφου και κρινων τον
αδελφον αυτου καταλαλει νομου και κρινει νομον ει δε
νομον κρινεισ ουκ ει ποιητησ νομου αλλα κριτησ 12 εισ
εστιν ο νομοθετησ ο δυναμενοσ σωσαι και απολεσαι συ
δε τισ ει οσ κρινεισ τον ετερον 13 αγε νυν οι λεγοντεσ
σημερον και αυριον πορευσωμεθα εισ τηνδε την πολιν
και ποιησωμεν εκει ενιαυτον ενα και εμπορευσωμεθα και
κερδησωμεν 14 οιτινεσ ουκ επιστασθε το τησ αυριον ποια
γαρ η ζωη υμων ατμισ γαρ εσται η προσ ολιγον φαινομενη
επειτα δε και αφανιζομενη 15 αντι του λεγειν υμασ εαν
ο κυριοσ θεληση και ζησωμεν και ποιησωμεν τουτο η
εκεινο 16νυν δε καυχασθε εν ταισ αλαζονειαισ υμων πασα
καυχησισ τοιαυτη πονηρα εστιν 17ειδοτι ουν καλον ποιειν
και μη ποιουντι αμαρτια αυτω εστιν

5
1 αγε νυν οι πλουσιοι κλαυσατε ολολυζοντεσ επι ταισ

ταλαιπωριαισ υμων ταισ επερχομεναισ 2 ο πλουτοσ υμων
σεσηπεν και τα ιματια υμων σητοβρωτα γεγονεν 3 ο
χρυσοσ υμων και ο αργυροσ κατιωται και ο ιοσ αυτων
εισ μαρτυριον υμιν εσται και φαγεται τασ σαρκασ υμων
ωσ πυρ εθησαυρισατε εν εσχαταισ ημεραισ 4 ιδου ο
μισθοσ των εργατων των αμησαντων τασ χωρασ υμων
ο απεστερημενοσ αφ υμων κραζει και αι βοαι των
θερισαντων εισ τα ωτα κυριου σαβαωθ εισεληλυθασιν
5 ετρυφησατε επι τησ γησ και εσπαταλησατε εθρεψατε τασ
καρδιασ υμων ωσ εν ημερα σφαγησ 6 κατεδικασατε
εφονευσατε τον δικαιον ουκ αντιτασσεται υμιν
7 μακροθυμησατε ουν αδελφοι εωσ τησ παρουσιασ του
κυριου ιδου ο γεωργοσ εκδεχεται τον τιμιον καρπον τησ

γησ μακροθυμων επ αυτον εωσ λαβη υετον πρωιμον και
οψιμον 8μακροθυμησατε και υμεισ στηριξατε τασ καρδιασ
υμων οτι η παρουσια του κυριου ηγγικεν 9 μη στεναζετε
κατ αλληλων αδελφοι ινα μη κριθητε ιδου ο κριτησ προ
των θυρων εστηκεν 10 υποδειγμα λαβετε αδελφοι μου
τησ κακοπαθειασ και τησ μακροθυμιασ τουσ προφητασ
οι ελαλησαν τω ονοματι κυριου 11 ιδου μακαριζομεν
τουσ υπομενοντασ την υπομονην ιωβ ηκουσατε και
το τελοσ κυριου ιδετε οτι πολυσπλαγχνοσ εστιν και
οικτιρμων 12 προ παντων δε αδελφοι μου μη ομνυετε
μητε τον ουρανον μητε την γην μητε αλλον τινα ορκον
ητω δε υμων το ναι ναι και το ου ου ινα μη εισ υποκρισιν
πεσητε 13 κακοπαθει τισ εν υμιν προσευχεσθω ευθυμει
τισ ψαλλετω 14 ασθενει τισ εν υμιν προσκαλεσασθω τουσ
πρεσβυτερουσ τησ εκκλησιασ και προσευξασθωσαν επ
αυτον αλειψαντεσ αυτον ελαιω εν τω ονοματι του κυριου
15 και η ευχη τησ πιστεωσ σωσει τον καμνοντα και εγερει
αυτον ο κυριοσ καν αμαρτιασ η πεποιηκωσ αφεθησεται
αυτω 16 εξομολογεισθε αλληλοισ τα παραπτωματα και
ευχεσθε υπερ αλληλων οπωσ ιαθητε πολυ ισχυει δεησισ
δικαιου ενεργουμενη 17 ηλιασ ανθρωποσ ην ομοιοπαθησ
ημιν και προσευχη προσηυξατο του μη βρεξαι και ουκ
εβρεξεν επι τησ γησ ενιαυτουσ τρεισ και μηνασ εξ 18 και
παλιν προσηυξατο και ο ουρανοσ υετον εδωκεν και η
γη εβλαστησεν τον καρπον αυτησ 19 αδελφοι εαν τισ εν
υμιν πλανηθη απο τησ αληθειασ και επιστρεψη τισ αυτον
20 γινωσκετω οτι ο επιστρεψασ αμαρτωλον εκ πλανησ
οδου αυτου σωσει ψυχην εκ θανατου και καλυψει πληθοσ
αμαρτιων

